
REPUBLIKA E SHQIPERISE

KOMISIONERI PER MBROJTJEN NGA DISKRIMINIMI

Nr. prot. Tirané, mé : . 2020

Lénda: Sugjerime mbi projektligjin “Pér njé ndryshim né ligjin nr. 7895, daté
27.1.1995, “Kodi Penal i Republikés sé Shqipérisé”, té ndryshuar”, nismé e
deputeteve Eglantina Gjermeni dhe Klotilda Bushka.

Z. ULSI MANJA

KOMISIONI PER CESHTJET LIGJORE, ADMINISTRATEN PUBLIKE DHE TE
DREJTAT E NJERIUT.

Pér dijeni:

Z. GRAMOZ RUCI
KRYETAR
KUVENDI | SHQIPERISE

I nderuar Z. Manja,

Né vijim té kérkesés Tuaj, pér té dhéné opinioni né lidhje me projektligjin “*“Pér njé ndryshim
né ligjin nr. 7895, daté 27.1.1995, “Kodi Penal i Republikés sé Shqipérisé”, té ndryshuar”,
nismé e deputeteve Eglantina Gjermeni dhe Klotilda Bushka, si dhe amendamentetet e
propozuara, Komisioneri pér Mbrojtjen nga Diskriminimi, pasi u konsultua mbi kété projekt-
ligj, jep mendimin e tij si mé poshté:

1) Né lidhje me ndryshimet e propozuara pér nenin 130/a “Dhuna ne familje”.
Komisioneri pérgézon nismén e ashpérsimit t& dénimeve, me ndryshimet e propozuara pér

nenin 130/a “Dhuna ne familje”, ndodhur né kushtet kur raportohen gjithmoné e mé shumé
raste té dhunés né familje. Propozimi béhet akoma me i dobishém sidomos né kohén e

vendosjes sé masave kufizuese nga ana e Qeverisé pér shkak té virusit, ku vihet re se politikat
e izolimit cojné né rritje té dhunés né familje, dhunés seksuale dhe dhunés me bazé gjinore.

Konventa e Késhillit t¢ Evropés pér Parandalimin dhe Luftimin e Dhunés ndaj Grave, pérfshiré
Dhunén né Familje ose si¢ njihet ndryshe Konventa e Stambollit, vazhdon té zbatohet pér té
gjitha palét, edhe né kohé pandemie dhe me shume se ¢do heré nevojitet zbatimi i standarteve
té pércaktuara né kété Konventé. GREVIO?, i ka béré thirrje té gjitha paléve, gé t& béjné ¢cmos
pér té siguruar vazhdimésiné né ofrimin e shérbimeve dhe vazhdimin e ofrimit t&¢ mbéshtetjes
dhe mbrojtjes pér graté dhe vajzat né rrezik dhune, me pérfshirjen e té gjithé aktoréve
pérkatése si: agjensité e zbatimit té ligjit, shérbimet sociale, sektori i drejtésisé,shérbime té
specializuara mbéshtetése dhe té gjitha ministrité pérkatése.

I1) Né lidhje me propozimet e parashikimit té dy figurave té reja penale pérkatésisht
shtimi i neneve 242/1 “Mosbindja ndaj masave té organeve kompetente shtetérore
gjaté gjendjes sé jashtézakonshme ose gjendjes sé fatkeqésisé natyrore” dhe 242/2
“Shkelja e rregullave té karantinés pér parandalimin e pérhapjes sé sémundjeve
infektive”.

Institucioni i Komisionerit, ka ndjekur me vémendje situatén e krijuar né Republikén e
Shqipérisé pér shak té virusit COV-19 ku masat e marra nga institucionet pérgjegjése kané
ndihmuar né parandalimin dhe pérhapjen e epidemisé dhe kané géné né raport té drejté me
kércénimin gé pérbén pérhapja e virusit. Kéto masa shtrénguese kané kontribuar jo vetém né
ndérgjegjésimin e qytetaréve pér ti zbatuar ato, por dhe né uljen e kurbés sé pérhapjes sé
pandemise.

Komisioneri ka vézhguar se pjesa mé e madhe e qytetaréve éshté e ndérgjegjésuar, por edhe ato
raste té cilét thyjné aktet normative té Késhillit t¢ Ministrave, né té shumtat e tyre, jané pér
shkage ekonomike té pamundésisé pér té siguruar té ardhura, nga té moshuar té cilét jetojné
vetém apo persona té cilét nuk jané té informuar pér shkak té kushteve social ekonomike

Duke vlerésuar angazhimin dhe shpejtésiné Tuaj, pér té pérballuar né kohé situatat,
paraprakisht béj me dije shgetésimin né lidhje me kohén e shkurtér né dispozicion pér té
shprehur njé opinion si dhe mungesén e njé Relacioni shogérues té ploté dhe shterues né lidhje
me argumentimin e veprés sé re penale, si dhe procedurén e pérshpejtuar té miratimit té kétij
projekt ligji.

Né lidhje me kété té fundit Komisioneri sjell né vémendjen Tuaj, Nenin 83 paragrafi 3 té
Kushtetutés sé Shipérisé, i cili ndalon zbatimin e procedurés sé pérshpejtuar pér shqyrtimin e
projektligjeve té renditura né nenin 81/2, me pérjashtim té parashikimit té pikés, “dh) ligji pér
gjendjen e jashtézakonshme”. Gjithashtu, né vazhdén e késaj, Komisioneri sjell ne véméndje

! Deklarata e presidentit t&¢ GREVIO té datés 24 mars 2020: https://rm.coe.int/grevio-statement-covid-24-march-2020/pdfa/16809cf55e

edhe Vendimin e Gjykatés Kushtetuese Nr.5 daté 05.02.2014, e cila né interpretim té
dispozitave kushtetuese ka konfirmuar mos ndérmarrjen e procedurave té pérshpejtuara né
lidhje me ligjet e parashikuara né Nenin 81/2 K.Sh. (pika 49 e Vendimit e mé tej).

Né lidhje me thelbin e veprave penale té reja té propozuara parashtrojmeé si mé poshté:

- Né lidhje me parashikimin e shtimit t& Nenit 242/1 Komisioneri shpreh opinionin e tij
pozitiv mbi nevojén e té pasurit njé dispozité té posacme né lidhje me rregullimin dhe
respektimin e kufizimeve té vendosura né kohén e marrjes sé masave té
jashtézakonshme pér shkak té vendosjes sé gjéndjes sé jashtézakonshme dhe asaj té
fatkeqsisé natyrore. Propozimi paraqitet i garté dhe proporcional me synimin e
vendosur.

- Né lidhje me parashikimin e Nenit 242/2, Komisioneri shpreh shgetésimin e tij pér
pérmbajtjen e kétij propozimi:

Sé pari, dispozita, né térésiné e saj, nuk garanton parimin e proporcionalitetit. Paragrafi i paré i
dispozités parashikon njé vepér penale, e cila, né fakt, parashikon té njéjtén figuré vepre penale
si kundravajtjet penale té parashikuara nga nenet 242 dhe 242/1 té Kodit Penal. Né kéto kushte
do té duhej gé dhe masa e dénimit té ishte me gjobé ose burgim 3 deri 6 muaj sic parashikojné
kéto dispozita. Njé qasje e tillé ndéshkimore, ka krijuar disproporcione midis sanksioneve té
dispozitave té ndryshme té Kodit Penal té cilat parashikojné pothuaj té njéjtén figuré té veprés
penale.

Nga ana tjetér, dispozita referon si njé subjekt té& posacém té veprés penale, personat mbartés
ose jo té sémundjes infektive ngjitése. Konsiderimi i kétyre dy grupeve, (grupi i mbartésve té
sémundjes infektive ngjitése dhe grupi i jo mbartésve té sémundjes infektive ngjitése ), té cilét
ndodhen né kushte objektivisht té ndryshme, pérballé té njéjtés ashpérsi dénimi, éshté
joproporcionale né raport me pasojat e mundshme gé mund té vijné prej secilit prej tyre. Né
pérputhje me kérkesat e parimit té proporcionalitetit, cdo dénim duhet té jeté né raport té drejté
me rrezikshmériné e veprés penale dhe shkallén e fajit té autorit, i cili rezulton i ndryshém tek
personat mbartés dhe ata jo mbartés té sémundjes infektive ngjitése.

Sé dyti, konsiderimi i kétyre dy grupeve, (grupi i mbartésve té sémundjes infektive ngjitése dhe
grupi i jo mbartésve té sémundjes infektive ngjitése), té cilét ndodhen né kushte objektivisht té
ndryshme, pérballé té njéjtés ashpérsi dénimi, pérbén njékohésisht edhe cénim té barazisé
substanciale e cila bazohet né premisén se rastet e ndryshme duhet té trajtohen né ményré té
ndryshme, né proporcion me dallimin midis tyre.

Personi gqé nuk mund té jeté shkaktar i konsumimit té rrezikut qé propozimi parashikon sipas
nenit 242/2, nuk mund t’i atribuohet pérgjegjési penale, por ai éshté pérgjegjés pér shkeljen e
urdhérave apo rregullave sipas nenit 242/1.

Sé treti, dispozita paragitet e pagarté dhe shumé e gjeré né kuptim dhe interpretim duke Iéné
mundési abuzimi nga organet ligjzbatuese dhe diskrecion té pakufizuar interpretimi pér
pushtetin gjyqgsor.

Sé katérti, Komisioneri propozon té gartésohen pasja apo jo dijeni e personit bartés té njé
epidemie si dhe shkelja e urdhérave dhe rregullave té karantinés me dashje apo pa dashje, pasi
cdo situaté e tillé do té kérkonte parashikime té ndryshme e nuk mund té trajtohen té gjitha né
té njejtén ményré sepse cenojné parimin e barazisé.

Sé pesti, né lidhje me parashikimin e dénimit té njékohshém me gjobé dhe me burgim deri né
dhjeté vjet. Gjykata Kushtetuese ka trajtuar problematiké té ngjashme népérmjet vendimit nr.47
daté 26.07.2012 dhe ka konstatuar se parashikimi i njékohshém i dy dénimeve kryesore, atij me
burgim dhe me gjobé, vjen né kundérshtim me nenin 17 té Kushtetutés dhe si té tilla duhen
shfugizuar. Né vijim, népérmjet Vendimin nr.77 daté 04.12.2017, Gjykata Kushtetuese ka
ritheksuar se ndikimi i padiskutueshém i vendimeve té saj éshté i tillé gé u imponon té gjitha
organeve shtetérore fuginé detyruese té arsyetimit té tyre. Né referim me géndrimin e Gjykatés
Kushtetuese, rekomandojmé ndryshimin e kétij parashikimi né pérputhje me vendimmarrjen e
késaj Gjykate.

Komisioneri déshiron té sjelle né vémendje tri parametrat e mekanizmit ligjvénés ndérhyrés gé
jané : (i) nevoja; (ii) pérshtatshméria; (iif) domosdoshmeéria, té cilat i imponojné ligjvénésit té
evidentojé nevojén reale té ndérhyrjes né ashpérsiné e dénimit si dhe té aplikojé mjete té tilla
ligjore, té cilat duhet té jené efektive, pra ashpérsia e dénimit té jeté e zgjedhur né ményré té
tillé gé té jeté té pérshtatshme pér parandalimin e veprave penale.

Réndési té vecanté né fushén penale, sidomos né até té€ parashikimit t& dénimeve dhe
ekzekutimit té tyre, z€ mbrojtja e té drejtave té njeriut. Kjo do té thoté se edhe pse prej kohésh
e drejta penale ka detyrén e mbrojtjes sé bazave té njé bashkéjetese té rregulluar né shogéri, ajo
nuk éshté mjeti kryesor i mbrojtjes ligjore, me gjithé karakterin e saj mé té fugishém?.

Duke gené se vepra penale e propozuar né vetvete, pavarésisht situatés gé parashikon té
mbrojé, éshté e ngjashme me vepra penale té ndodhura né Kodin Penal aktual, Kuvendi mund
té shikojé mundésiné e mos konsiderimit té kétij propozimi ose rikonsiderimit té tij brenda
parimeve kushtetuese.

Né funksion té késaj té fundit, Komisioneri, sugjeron gartésimin e dispozités 242/2 si dhe
zbutjen e masave té dénimit te nenit 242/2, duke konsideruar dallimin midis subjekteve mbartés
ose jo mbartés té sémundjes infektive ngjitése, né raport me zbatimin e parimit té
proporcionalitetit dne né respektim té parimit té barazise substanciale.

2 Vendim i Gjykatés Kushtetuese 09/2015

Duke ju falenderuar pér bashképunimin,

ROBERT GAJDA

KOMISIONER

